O valimento do conde-duque de Olivares e a

crise da monarquia.

Os proxectos de reforma. As revoltas de Cataluna e Portugal.

Tras a morte de Filipe Il (1598), os monarcas da casa de Austria seguiron empenados no mantemento
da hexemonia en Europa. O desgaste provocado pola permanente situacion bélica e o risco de bancarrota
forzaron a Filipe 1l 0 ao seu valido, o duque de Lerma, a asinar paces con Francia (1598) e Inglaterra (1604)
e a concertar a Tregua dos Doce Anos coas Provincias Unidas (1609). Este paréntese pacifista remataria co
estoupido da Guerra dos Trinta Anos (1618) e a subida ao trono de Filipe IV (1621). Con s6 16 anos, o hovo
monarca estivo, dende un primeiro momento, baixo a tutela do seu preceptor Gaspar de Guzman vy
Pimentel, o conde-duque de Olivares.

As reformas de Olivares

Como valido de Felipe 1V, Olivares pretendeu impofier un programa que vinculaba a recuperacién do
prestixio exterior da monarquia a aplicacion dunha serie de reformas internas. O mantemento da iniciativa
militar en Europa, esixia acrecentar os recursos da Facenda real. Para isto cumpria, en primeiro lugar,
ampliar a base fiscal da monarquia favorecendo o desenvolvemento do comercio e as manufacturas
hispanas. Sen embargo, as medidas de caracter mercantilista adoptadas non tiveron nin a continuidade nin
a consistencia necesarias. Habia que conseguir, ademais, un reparto dos custos econémicos e humanos da
politica real entre os diversos estados da monarquia. Debia igualarse, polo tanto, a presién fiscal soportada
por Castela & do resto dos territorios da monarquia, o que requiria avanzar na integraciéon politica da
monarquia. Estas intenciéns plasmaronse na Union de Armas, proposta presentada en 1625, que pretendia
a creacion dun exército de reserva de 140.000 homes sustentado por tédolos reinos da monarquia
consonte a stia poboacion e riqueza.

A aplicacion deste programa, uniformador e centralista, habia encontrar a forte oposicion dos
restantes reinos da monarquia e as suUas institucions, celosas defensoras das sGas prerrogativas forais.
Ademais, a entrada de Francia na guerra europea contra os Habsburgo (1635) condenou & monarquia
espafola a librar simultaneamente en varias frontes unha longa e dura guerra de desgaste. A partir de
1640, os problemas multiplicidronse inducindo unha crise xeral da monarquia, que estivo a piques de
colapsar.

A revolta catala (1640-1652)

En Catalufa, os sucesivos intentos da Coroa (1626, 1632) para lograr a aprobacién das Cortes & Unidn
de Armas fracasaron. A decisién de Olivares de abrir unha segunda fronte na guerra con Francia en
Catalufa agravou as tensions politicas entre a Coroa e as instituciéns catalas. O paso polo principado das
tropas reais, formadas por mercenarios de diversas procedencias, castelans incluidos, mais as esixencias de
aloxamento e mantenza para elas provocaron numerosas queixas e protestas.

En xufio de 1640 tivo lugar en Barcelona unha sanguenta revolta popular, o chamado Corpus de
Sangue. Nela, o mesmo vicerrei, o conde de Santa Coloma, foi asasinado. Tumultos semellantes
aconteceron por toda Catalufia. Olivares optou pola represion sen contemplaciéns e tratou de aproveitar a
conxuntura para someter o Principado. Ante a gravidade da situacién, a Generalitat, liderada polo
deputado Pau Claris, convocou as Cortes e asumiu o goberno de Catalufia. Ameazados polo avance das
tropas reais, os sublevados buscaron o apoio francés. Para conseguilo tiveron que recoifecer como
soberano a Luis XlII de Francia (1641). As forzas franco-catalas defenderon con éxito Barcelona.

Durante mais unha década, o territorio cataldn converteuse en campo de batalla. A prolongacién do
conflito, os prexuizos da ocupacion francesa e a fin da Guerra dos Trinta Anos (Paz de Westfalia, 1648)
contribuiron & fin do conflito. En 1652, un exército encabezado por Xoan Xosé de Austria, fillo bastardo do
rei, rendeu Barcelona en 1652. Filipe IV foi recofiecido como rei e xurou obediencia as leis catalds. O
Rosellén e a Cerdaia, ocupados polas tropas francesas durante o conflito, non retornaria a Catalufia. O
dominio francés sobre estes territorios seria recofiecido na Paz dos Pirineos (1659)



Enn 1640 tivo lugar outra rebelién en Portugal contra a Unién de Armas. A defensa das leis e
instituciéons do reino fonte s esixencias da Coroa sumouse o rexeitamento da politica de castelanizacién e
a impotencia da monarquia hispana 4 hora de protexer o imperio portugués fronte os ataques holandeses.
Nobreza e alta burguesia apoiaron a rebelién dirixida polo duque de Braganza, proclamado rei de Portugal
como Joao IV. Os intentos de recuperar Portugal fracasaron e a independencia portuguesa consolidouse.
Non foi reconecida oficialmente pola coroa espanola ata 1668.

As secesions catald e portuguesa sumaronse outros episodios de diversa gravidade diversa en
Andalucia (1641), Napoles e Sicilia (1647), Aragén e Navarra (1648).

O proxecto reformista de Olivares saldarase cun rotundo fracaso. Foi destituido en 1643. Deixaba a
monarquia sumida nunha fonda crise e con multiples frontes abertas.

